
«Нұр Отан» партиясының Қазақстан Республикасының Парламенті Мәжілісіндегі
Фракциясының кеңейтілген жиналысы өтті.

2016 жылғы 26 желтоқсанда «Нұр Отан» партиясының Қазақстан Республикасының Парламенті Мәжілісіндегі
Фракциясының кеңейтілген жиналысы өтті.


Жиналысқа Қазақстан Республикасы Парламенті Мәжілісі Төрғасының орынбасары, «Нұр Отан» партиясы Фракциясының Жетекшісі Гүлмира Истайбекқызы Исимбаева төрағалық етті.
Жиналыс жұмысына Мәжіліс депутаттары - басқа Фракция мүшелері, сонымен қатар, Қазақстан халқы Ассамблеясынан сайланған депутаттар, Қазақстан Республикасының Денсаулық сақтау және әлеуметтік даму, Ұлттық экономика, Білім және ғылым, Инвестициялар және даму, Ауыл шаруашылығы министрліктерінің басшылығы және бұқаралық ақпарат құралдарының өкілдері қатысты.

     
Жиналыстың күн тәртібінде келесі: 

1. Қазақстан Республикасының нәтижелі жұмыспен қамту және жаппай кәсіпкерлікті дамыту бағдарламасы туралы;

2. «Нұрлы жер» тұрғын үй құрылысын салу бағдарламасы туралы;

3. Қазақстан Республикасы Парламенті Мәжілісінің депутаттары -                   «Нұр Отан» партиясының Фракциясы мүшелерінің 2017 жылғы 4 - 13 қаңтар аралығында өңірлерге шығулары туралы мәселелер қаралды
Жиналыс жұмысын ашқан «Нұр Отан» партиясы Фракциясының Жетекшісі Г.И.Исимбаева Мемлекет басшысының ағымдағы жылдың қыркүйек айында өткен Үкіметтің кеңейтілген отырысында, халықты жұмыспен қамту, жаппай кәсіпкерлік мәселелері Үкімет жұмысының басты бағытының бірі болып табылатынын, сондықтан, тиісті бағдарламаларды одан әрі дамытуды, «Нұрлы жер» тұрғын үй құрылысын салу бағдарламасын әзірлеуге тапсырма бергендігін атап өтті.

Осы тапсырмаларды іске асыруда Үкіметтің біршама жұмыстар атқарғандығын және 23 желтоқсанда өткен Үкімет мәсжілісінде осы бағдарламалардың талқығандығына тоқталды. Сондықтан, осы бағдарламалардың мәні, мағынасы туралы жан-жақты ақпарат алу үшін және өңірлердегі сайлаушылармен кездесу барысында түсіндіру жұмысына пайдалану үшін тиісті министрліктердің өкілдерін шақырып отырғандығын тілге тиек етті.

Ұлттық экономика вице-министрі А.Ә.Арифханов Мемлекет басшысының тапсырмасы бойынша әзірленген «Нұрлы жер» бағдарламасының басты мақсаты үй құрылысы саласындағы барлық ресурстарды бір бағдарлама төңірегіне шоғырландыру болып табылатындығын және оның негізгі басым бағыттарын: 

1) ипотекалық кредит беруді қолдау;

2) жеке құрылыс салушыларды ынталандыру;

3) кредиттік тұрғын үй құрылысының көлемін ұлғайту;

4) сатып алу құқықсыз жалға берілетін тұрғын үйдің өңірлік қорын құру;

5) жеке тұрғын үй құрылысын дамыту екендігін атап өтті.
Банктің сыйақы ставкасын жылына 17 пайыздан жоғары емес 10 жыл ішінде субсидиялау болжаланған. Қарыз алушының ипотекасын 10 пайызға дейін төмендету мақсатында мемлекет сыйақы құнын 7 пайызға дейін жабуды қамтамасыз ететін болады.

2017 жылға арналған республикалық бюджетте 10 млрд теңге көзделген, бұл шамамен 8,0 мың ипотекалық қарыз беруді (560 мың шаршы метр үй) қамтамасыз ететіндігіне және бұл шара ипотеканың көлемін ағымдағы жылмен салыстырғанда 18 пайызға ұлғайтуға мүмкнідік беретіндігін атап өтті.   

Қазақстан Республикасының нәтижелі жұмыспен қамту және жаппай кәсіпкерлікті дамыту бағдарламасы туралы Қазақстан Республикасының Денсаулық сақтау және әлеуметтік даму вице-министрі Б.Б.Нұрымбетов жаңа бағдарламаның басты мақсаты қажетті мамандықтарға және кәсіпкерліктің негіздерін оқыту арқылы жаппай кәсіпкерлікті дамытуға жағдай жасау мен еңбек нарығын дамыту екендігіне тоқталды.
Бағдарламаның бірінші бағыты бойынша азаматтардың бірінші және екінші мамандықты тегін алуға мүмкіншілік жасау. Жалпы бұл бағыт үш жылға есептелінген және 166 мың адамды оқыту жоспарланып, 77 млрд.теңге бөлініп отыр. Шалғай елді мекендер мен аудандарда тұратындарды оқыту үшін мобильді оқу орталықтарын ұйымдастыруға 2017 жылы 500 млн.теңге қарастырылыған.

Ауылдық елді мекендер мен шағын қалаларда жаппай кәсіпкерлікті дамытуға жағдай жасау және ынталандыруға ауыл шаруашылығына қаржылай қолдау көрсету Қоры, микроқаржы беретін ұйымдар мен несие беретін серіктестіктер арқылы іске асырылады. Бұл бағыттың операторы болып Агарарлық кредит беру корпорациясы белгіленген.

Қалаларда жаңа кәсіпорындар ашуға және қолданыстағы бизнесті кеңейтуге микрокредит беру екінші деңгейдегі банктер, микроқаржы беретін ұйымдар мен несие беретін серіктестіктер арқылы іске асырылады.  Бұл бағыттың операторы болып «Даму» қоры белгіленген.
Кәсіпкерліктің негізін оқыту үшін нәтижелі көрсеткіштерге жеткен кәсіпкерлерді тарту арқылы тренингтер өткізу жоспарланған.

Баяндамашы бағдарламаның үшінші бағыты бойынша 94 мың адамды жұмыспен қамту, бұл шараға 25 млрд теңге қарастырылғандығын атап өтті.
Жиналыстың үшінші мәселесі бойынша «Нұр Отан» партиясы Фракциясының Жетекшісінің орынбасары А.Е.Базарбаев ақпарат жасады.
Өз сөзінде ол жаңа жыл мерекесінен кейін сайлаушылармен кездесу үшін өңірлерге баратындықтарын және оған қажетті ақпараттық-анықтамалық материалдарды Фракция аппараты таратқандығына тоқталды.
Сонымен қатар, жиналыс барысында үкіметтік бағдарламалар жөнінде қосымша материалдар алғандығын және өңірлерге шығуда тұрған міндеттерді: 

1) Мемлекет басшысының Қазақстан Республикасы Тәуелсіздігінің 25 жылдығына арналған салтанатты жиналыста сөйлегенсөзінің негізгі бағыттарын сайлаушыларға жеткізу; 
Қазақстан Республикасы Парламентінің заң шығару қызметін, сонымен қатар, «100 нақты қадам» Ұлт жоспарын іске асыруды заңмен қамтамасыз етудің барысын;
партияның «Қазақстан-2021: Бірлік. Тұрақтылық. Жасампаздық.» Сайлауалды бағдарламасын;
Тәуелсіздіктің жиырма бес жылдығына қабылдаған Декларацияны белсенді түрде түсіндіру жұмыстарын жүргізу екендігін атап өтті.

Сондай-ақ, «Нұр Отан» партиясы Төрағасының Бірінші орынбасары бекіткен Өңірлердегі жұмыстарды ұйымдастыру тәртібін барлық өңірлердегі партияның филиалдарына жібергендігін, оның ережелерін басшылыққа алуды және оны қатаң түрде сақтауды тапсырғандығын атап өтті.
 Сонымен қатар, әрібір топта бұқаралық ақпарат құралдарымен кездесулер ұйымдастыруға жауапты тұлға белгіленгендігіне тоқталды.   

  Жиналыс жұмысын Қазақстан Республикасы Парламенті Мәжілісі Төрғасының орынбасары, «Нұр Отан» партиясы Фракциясының Жетекшісі  Г.И.Исимбаева  қортындылады. 

